
Numri i lëndës: 2023:001558 

Datë: 03.07.2023 

Numri i dokumentit:     04445249 

 

                                                                                      P.nr.1/2023 

                                                  NË EMËR TË POPULLIT 

GJYKATA THEMELORE NË GJAKOVË/ DEGA NË MALISHEVË - DEPARTAMENTI 

I PËRGJITHSHËM – DIVIZIONI PENAL, gjyqtari i vetëm gjykues Njazi Morina, me 

zyrtaren ligjore Albane Morina, në lëndën penale kundër të akuzuarit L.Z. nga 

Malisheva, lagja M., Rr. ”H.B.”, me çka ka kryer veprën penale lëndim i lehtë trupor nga 

neni 185 par.1 nën par. 1.4 të KPRK-së, e sipas aktakuzës PP/II.nr.1260/2022 të 

dt.30.12.2021, në shqyrtimin fillestar të mbajtur më 25.01.2023, në prezencën e 

prokurorit të shtetit Anton Hasanaj, të dëmtuarës A. G., të akuzuarit L. Z., më 30 janar 

2023, nxjerri dhe publikisht shpalli këtë: 

 

A K T G J Y K I M  

I akuzuari L. Z., nga i ati S., e ëma M., e gjinisë H., i lindur më ..., në Malishevë, Rr. “H. 

B.”, lagja M., shtetas i Republikës së Kosovës, i pa martuar, ka kryer shkollën e fillore, 

i pa punë, i gjendjes së dobët  ekonomike, me numër personal .... 

ËSHTË FAJTOR 

SEPSE, 

 

Me dt.06.08.2022, rreth orës 01:20/h në Malishevë Rr. “I. M., afër market “P.”, i 

pandehuri me dashje i shkakton lëndime trupore të dëmtuarës- të dashurës së tij A.G., 

në atë mënyrë që ditën kritike për shkak të një mosmarrëveshje të atë çashme, pasi që 

e dëmtuara nuk i lajmërohet në telefon, i pandehuri posa takon të dëmtuarën, në 

momentin që ajo e hap xhamin e veturës, i pandehuri i revoltuar fillon të ofendojë me 

fjalë të ndryshme e pastaj e sulmon fizikisht duke e goditur një herë me shuplakë në 

regjionin e fytyrës e pasi e dëmtuara del nga vetura për të lajmëruar policinë i pandehuri 

e kap për dorë duke i thënë: “eja hyp në veturë”, me ç’ rast të dëmtuarës i shkakton 

lëndime të lehta trupore dhe atë skuqje në faqen e majtë të fytyrës dhe skuqje e lehtë 

në parakrahun e djathtë, të përshkruar sipas ekspertizës mjeko ligjore të Dr. M. G., 

dt.20.09.2022. 

- me çka ka kryer veprën lëndim i lehtë trupor nga neni 185 par.1 nën par.1.4  të KPRK-

së. 

Gjykata në bazë të nenit 3,4,7,17,38,39,43,69,70,185 par.1 nën par.1.4  të KPRK-së, 

dhe neneve 248 dhe 365 të KPPRK-ës, të akuzuarin e, 

 

G J  Y K O N 

 

Të akuzuarin L.Z. e dënon me dënim me gjobë në shumën prej katërqind (400) euro, të 

cilin dënim është i detyruar ta paguaj brenda afatit prej 15 ditëve pas plotfuqishmërisë 

së këtij aktgjykimit. 

Në dënimin me gjobë të shqiptuar të akuzuarit ju ka llogaritur edhe koha e kaluar në 

NDALIM nga data 06.08.2022 deri më 08.08.2022, në atë mënyrë që një (1) ditë e 

qëndrimit në ndalim llogaritet me njëzet (20) euro të dënimit me gjobë. 

 

ASHTU QË i akuzuari L. Z., është i detyruar ta paguaj dënimin e mbetur me gjobë në 

shumën prej treqind e gjashtëdhjetë (360) euro, të cilën duhet ta paguaj në afat prej 15 

ditësh pas plotfuqishmërisë së këtij aktgjykimi nën kërcënimin e përmbarimit të detyruar. 

 

Nëse personi i dënuar nuk dëshiron ose nuk mund të paguaj gjobën, gjykata në bazë 

të nenit 43 paragrafi 3 të KPRK-së, dënimin me gjobë do ta zëvendësoj me dënim 

burgimi në kohëzgjatje prej tetëmbëdhjetë (18) ditësh, duke llogaritur për çdo ditë të 

qëndrimit në burgim, nga njëzet (20) euro. 

Detyrohet i akuzuari që në emër të kompensimit të viktimave të krimit ti paguaj 

shpenzimet në shumën prej 20,oo €, shpenzimet e paushallit gjyqësor në shumën prej 

30,oo €, si dhe shpenzime e ekspertizës mjeko-ligjore në shumën prej 20,oo €, në afatin 

prej 15 ditësh nga dita e plotfuqishmërisë së këtij aktgjykimi. 

 E dëmtuara A. G.nga K., Republika e S., për realizimin e kërkesës pasurore juridike 

udhëzohet në kontest civil. 

 

                                                             A r s y e t i m i  

Prokuroria Themelore në Gjakovë, në këtë gjykatë ka paraqitur aktakuzë 

PP/II.nr.1260/22, të datës 30.12.2022, kundër të akuzuarit L. Z. nga M., lagja M., Rr. 

”H. B.”, me çka ka kryer veprën penale lëndim i lehtë trupor nga neni 185 par.1 nën par. 

1.4 të KPRK-së. 

 

Gjykata ka caktuar dhe ka mbajtur shqyrtimin fillestar më dt.25.01.2023 ku ishin të 

pranishëm: prokurori i shtetit Anton Hasanaj, e dëmtuara A. G., dhe i akuzuari L.Z.. 

Pas deklarimit të pandehurit se ndjehet fajtor për kryerjen e veprës penale për të cilën 

akuzohet nga Prokuroria, gjykata me Aktvendim pranoi pranimin e fajësisë nga i 

pandehuri pasi që është bindur plotësisht se ishte i vetëdijshëm për pasojat e pranimit 

të fajësisë. 

Prokurori i shtetit  deklaron se nuk e kundërshton pranimin e fajësisë dhe se pranimi i 

fajësisë mbështetet në provat që gjenden në shkresat e lëndës, dhe meqenëse i 

akuzuari e pranoj fajësinë, me rastin e shqiptimit të dënimit gjykata ti ketë parasysh të 

gjitha rrethanat lehtësuese dhe rënduese, dhe i akuzuari të shpallët fajtor dhe të 

dënohet sipas ligjit.  

 

E dëmtuara A. G., deklaron se nuk kërkoj që të dënohet i akuzuari dhe nuk kërkoj 

kompensim dëmi, nga dita e veprës penale ne nuk kemi pasur probleme pasi që unë 

jam duke punuar në Malishevë, dhe shpesh më bien që ta shikoj në rrugë. 

 

I  pandehuri  L. Z., deklarohet i fajshëm për veprën penale për të cilën ngarkohet, duke 

shtuar se më vjen keq për rastin i cili ka ndodhur, për të cilin jam penduar, ky ka qenë 

rasti im i parë që kam ra desh me ligjin, andaj kërkojë nga gjykata që të merren parasysh 

të gjitha rrethanat lehtësuese me rastin e shqiptimit të dënimit, i premtoj gjykatës që në 

të ardhmen do të jem më i kujdesshëm që mos të kryej vepër penale. 

 

Nga thëniet e vet të pandehurit në shqyrtimin fillestarë u vërtetua se si më datë, kohë 

dhe vend si në dispozitivin e aktakuzës së ngritur ndaj tij ka kryer veprën penale për të 

cilën akuzohet. Po ashtu nga shkresat e lëndës dhe nga provat materiale siç janë: 

Raporti fillestar i incidentit me nr. ... i dt.06.08.2022; procesverbali i marrjes në pyetje 

për të dëmtuarën A. G. i dt. 06.08.2022 me nr. ...; foto dokumentacioni; raporti i policit 

Sh. D. #ID... me nr. ... i dt.06.08.2022; raporti ditor i dhunës në familje nr. ... dt. 

06.08.2022; procesverbal i marrjes në pyetje për të dyshuarin L. Z.me numër rasti ... i 

dt.06.08.2022; Q.K.M.F. raporti mjekësor në emër të A. (S.) G.; ekspertiza mjeko-ligjore 

e Dr. M. G. e datës 20.09.2022, si dhe shkresat e tjera te lëndës.   

 

Gjykata me pranimin e fajësisë nga i pandehuri ka vlerësuar se janë përmbushur 

kushtet ligjore që pranimi i fajësisë të aprovohet nga ana e gjykatës. Gjykata ka pranuar 

deklarimin e pranimit të fajësisë nga i pandehuri dhe vlerëson se ky pranim i fajësisë 

është i mbështetur edhe në provat që gjenden në shkresat e lëndës, të gjitha këto 

vërtetojnë në mënyrë bindëse për gjykatën elementet inkriminuese të veprës penale e 

ku krijohet edhe figura në tërësi e veprës penale që ka kryer i pandehuri, andaj mbi këtë 

bazë edhe gjykata i ka vlerësuar këto prova dhe deklarimin e pranimit të fajësisë nga i 

pandehuri e ka pranuar si të tillë. 

Gjykata me rastin e matjes së dënimit ka marrë për bazë  rrethanat  që ndikojnë në llojin 

dhe lartësinë e dënimit duke u bazuar në nenet 69,70 të KPRK-së, ashtu që rrethanë 

posaçërisht lehtësuese ka marr faktin se i pandehuri ka pranuar veprën penale për të 

cilën akuzohet, sjelljen korrekte e të akuzuarit, gjendjen e dobët ekonomike, i ka 

premtuar Gjykatës që në të ardhmen do të jetë më i kujdesshëm që të mos kryej vepër 

penale, është penduar, e dëmtuara nuk ka kërkuar që të dënohet i akuzuari dhe nuk ka 

kërkuar kompensim dëmi, ndërsa si rrethanë rënduese gjykata mori faktin se i 

pandehuri ka kryer edhe më par vepër penale atë: I. Sipas lëndës P.nr.82/2019 i dënuar 

me kusht 5 muaj brenda 1 viti sipas nenit 188/1 të KPRK-së, i plotfuqishëm me 

17.05.2021, si dhe këtë vepër penale për të cilën akuzohet. Të gjitha këto rrethana 

ndikuan që Gjykata ti zbatoi dispozitat e nenit 69 Rregullat e përgjithshme për matjen e 

dënimit dhe nenit 70 Rregullat e përgjithshme për zbutjen ose ashpërsimin e dënimit të 

KPRK-së, andaj Gjykata të akuzuarin e gjykon me dënim me gjobë në shumën prej 

treqind e gjashtëdhjetë (360) euro, me bindje se edhe me ketë dënim do të arrihet qëllimi 

i dënimit i paraparë me dispozitën e nenit 38 të KPRK-së. 

 

Vendimi për shpenzimet e procedurës penale dhe paushallit gjyqësor është marr bazuar 

në nenin 450 par. 1 dhe 2 nën par. 2.1, 2. 6 të KPPK-së, si dhe bazuar në nenin 36 par. 

3 nën par. 3. 1 te Ligjit për Kompensimin e Viktimave të Krimit nr.08/L-109. 

 

Vendimi për udhëzimin e palës së dëmtuar në kontest civil, për realizim e kërkesës 

pasurore juridike, është marrë bazuar në nenin 463 paragrafi 2 të KPPK-së. 

Në bazë të nenit 365 të KPPK, u vendos si në dispozitiv të këtij aktgjykimi.  

GJYKATA THEMELORE NË GJAKOVË/ DEGA NË MALISHEVË 

DEPARTAMENTI I PËRGJITHSHËM – DIVIZIONI PENAL 

P.nr.1/2023, datë 30 janar 2023 

 

Zyrtarja ligjore,                                            Gjyqtari i vetëm gjykues, 

Albane MORINA                 Njazi MORINA 

 

KËSHILLË JURIDIKE: Kundër këtij aktgjykimi palët kanë të drejtë ankese në Gjykatën 

e Apelit në Prishtinë, në afat prej pesëmbëdhjetë (15) ditësh, llogaritur nga dita e 

pranimit të tij. Ankesa dorëzohet përmes kësaj Gjykate, në kopje të mjaftueshme për 

palët dhe gjykatën. 

 

 

 


